Лаура Байтуова, Султан Бекжанов 
(Астана, Қазақстан)

ЖАБДЫҚТАУШЫЛАРМЕН ЖӘНЕ МЕРДІГЕРЛЕРМЕН ЕСЕП АЙЫРЫСУДЫ АВТОМАТТАНДЫРУ ЖӘНЕ ЖЕТІЛДІРУ

Шаруашылық қызмет процесінде ұйымдар мен кәсіпорындар жабдықтаушылармен және мердігерлермен, сатып алушылармен және тапсырыс берушілермен есептесу операцияларын жүргізеді.
Жабдықтаушылармен және тапсырыс берушілермен есеп айырысу міндеттерінің кешені баланстық  шоттардың маңызды топтары жөніндегі ақпараттың өңделуін көздейді, олардың жекелеген түрлерін есепке алу бастапқы ақпаратты ұсыну нысандары бойынша, шығыс ақпараттық пассивтерінің нысандарын өңдеу тәсілдері бойынша өзіндік ерекшеліктерге ие.
Жабдықтаушылармен есеп айырысуды автоматтандыру талдаушылық, дәлдік деңгейлерінің көтерілуіне, жабдықтаушылармен және сатып алушылармен есеп айырысудың жай-күйі туралы мәліметтердің уақытында алынуына, шоттардағы жазбалардың келісімділігіне мүмкіндік береді.          Деректерді жедел өңдеу талаптың ескеру мерзімін сақтай отырып, дебиторлық берешектерді уақтылы өндіріп алуға және кредиторлық берешектерді уақтылы өтеуге жол ашады.
Ақшалай қаражатты төлеу немесе алу төлем (банк) құжаттарымен немесе кассалық құжаттармен ресімделеді. Бұл құжаттар жөніндегі ақпарат банктің шоттар бойынша көшірмесінде немесе кассирдің есебінде қорытындыланады.
Ақпаратты ЭЕМ енгізу жабдықтаушылармен есеп айырысу кешенінің кассалық және банк операцияларын есепке алу кешенімен өзара байланыстылығын қамтамасыз етеді.
Материалдық құндылықтарды, тауарларды алу немесе тиеу тауарға ілеспе құжаттармен, тиісті актілермен ресімделеді. Материалдардың, тауарлардың қозғалысы туралы деректер тауарлық есептерде қорытындыланады.
Банктің кассалық және тауарлық есептерінің көшірмелерінің деректерін енгізуден басқа бухгалтерлік анықтамаларды пайдалану қажеттілігі туындайды. Мұндай қажеттілік шаруашылық қатынастар серіктестерінің наразылықтары ұсынылған кезде, берешек сомасы есептелген кезде пайда болады.
Бухгалтерлік анықтамалар ақпараты ЭЕМ енгізілгенде бұрынғы деректермен тең дәрежеде құралады, машинаның ішкі дерекқорында міндетті деректемелердің, нөмірінің, құжатты өңдеу күнінің, негізгі және корреспонденциялық шоттардың, қосалқы шоттардың, талдау шоттары кодтарының болуы қарастырылады.
Есепке алудың желілік-позициялық тәсілінде есеп айырысудың толықтығы мен уақыттылығы жасалған операциялардың әрқайсысы бойынша жүргізіледі. Бұл жағдайда деректерді енгізу сұлбасы корреспонденциялық шоттың талдау белгісінің коды тәрізді деректемені көздейді. Егер тауарлық шоттан деректер енгізу жүргізілсе, талдау белгісінің міндетін төлем құжаты атқарады, өйткені осы құжат бойынша төлем тиісінше алынған немесе сатылған материалдық құндылықтарға төленді немесе алынды.
Тауарлық есептерді немесе басқа да құжаттарды өңдеу кезінде тауарға іліспе кіріс құжаттардан енгізілген кредиторлық берешекті есептеу жөніндегі деректер жабдықтаушылардың, мердігерлердің шоттары бойынша кредиттік айналымдар файлын құрайды. Осы шоттар бойынша дебеттік айналымдар файлының қалыптасуы алынған материалдық құндылықтар мен қызметтердің төлемін көрсететін құжаттардың деректері негізінде жүзеге асырылады. Жабдықтаушылармен есеп айырысу жөніндегі барлық файлдар машинаның ішкі талдау есептерінің тізілімін білдіреді.
Талдау есептерінің тізілімін алмастыратын негізгі машинограммалар жабдықтаушылармен және сатып алушылармен есеп айырысу шоттары бойынша талдау есептерінің ведомосі болып табылады. Шығыс машинограммаларының нысандары мыналар деп есептеледі: тауарлық операциялар бойынша есептесу жүргізілетін кәсіпорынның немесе құрылымдық бөлімшенің коды (атауы); тауар серіктесінің коды ретінде көрініс табатын талдау шотының коды; есептесу немесе тауарға ілеспе құжаттардың нөмірлері ретінде көрініс беретін талдау белгісінің коды; есеп нөмірі; құжаттың нөмірі мен күні; операция коды; корреспонденциялық шоттың, қосалқы шоттың коды; корреспонденциялық талдау шотының коды.
Машинограмманың әрбір жолы өңдеуге енгізілген тауарлық есептердің, банк көшірмелерінің және бухгалтерлік анықтамалардың бір машиналық жазуына сәйкес келеді. Жолдарды топтастыру талдау белгілері бойынша жүргізіледі. Мысалы, тауарлық есепті өңдеген кезде талдау белгісі ретінде алынған тауардың алдын ала төлемі жүргізілген төлем тапсырма-міндеттемесінің нөмірі көрсетілген. Машинограммада аталған талдау белгісі бойынша бірінші жолда банк көшірмесін өңдеу кезінде енгізілген тауардың төлемі туралы мәліметтер мазмұндалады. Екінші жол ақысы төленген тауардың алынғанын білдіреді. Осы екі жол бойынша қорытынды жасалады. Бұл – талдау шоты бойынша екінші деңгейлі қорытынды. Мұнда алымдар туралы, әрбір серіктес бойынша дебиторлық немесе кредиторлық берешектің бар - жоқтығы туралы деректер келтіріледі.Ақпаратты жинақтаудың ең жоғары деңгейі қосалқы және синтетикалық шоттар бойынша қорытындыларда беріледі.
Сипатталған түрдегі машинограмма «Жабдықтаушылармен және мердігерлермен есеп айырысу» шоты бойынша, сондай-ақ «Төлем шоттары» шоты бойынша құралады.
Талдау есебі машинограммаларының екінші тобы  «Жоспарлы төлемдер бойынша жабдықтаушылармен және мердігерлермен есеп айырысу» шоты бойынша ақпаратты жинақтау үшін қолданылады.
Бұл машинограммаларда деректемелер болмайды. Ведомостағы жолдар әрбір жасалған операция бойынша басылады. Қорытындылар шаруашылық серіктестерінің әрқайсысы бойынша, қосалқы шот және жалпы шот бойынша жасалады. Шығыс видеограммалары шаруашылық серіктестерінің қимасында талдау есебінің кәртішкелері түрінде беріледі. Оларда да машинограммадағы сияқты міндетті деректемелер болады.

